
Formáli 

Hvatinn sem varð til þess að ég ákvað að skrifa um lífhyggjusiðfræði kviknaði fyrst þegar ég 

sat námskeið hjá Sólveigu Önnu Bóasdóttur haustmisserið 2011 þar sem áhersla var á stefin 

frið, réttlæti og umhverfi. Á öðru siðfræðinámskeiði hjá sama kennara sem ég sat vorið 2012 

voru teknar fyrir kenningar um kynverund í siðfræði og samfélagi. Það námskeið vakti enn 

meiri áhuga hjá mér á að skrifa um efni innan þessa sviðs siðfræðinnar og styðst ég við 

nokkrar greinar sem voru hluti af námsefni þess námskeiðs. Nú þegar ég sé framm á að ná 

loksins að skila ritsmíðinni og lít um öxl á þessa krefjandi vegferð sem ritgerðarsmíðin hefur 

verið vil ég þakka nokkrum aðilum sérstaklega fyrir liðlegheit og hvatningu á lokasprettinum. 

Í fyrsta lagi vil ég þakka leiðbeinanda mínum Sólveigu Önnu Bóasdóttur fyrir greinargóða 

handleiðslu og eftirfylgni og svo vil ég þakka yfirlesurum mínum henni móður minni Ester 

Þorbergsdóttur fyrir þolinmæði og síðast en ekki síst Hjalta Jóni Sveinssyni fyrir stuðning við 

uppsetningu.  

1. Inngangur  

Gjarnan er litið svo á innan kristinnar trúarhefðar að við séum öll sköpun Guðs hvort sem við 

erum mannverur, dýr eða gróður. Þannig tengist allt líf jörðu innbyrðis og myndar eina heild í 

umhverfinu. Miðaldasöguprófessorinn Lynn White ritaði í grein sinni fyrir liðlega fjörutíu 

árum síðan um það hvernig náttúran hefur hlotið skaða af hendi manna og gagnrýnir þar þær 

kenningar Biblíunnar sem þykja ýta undir þennan skaða af mannnavöldum. Hann tekur fram 

að tækniframfarir hafi átt stóran þátt í að stuðla að eyðingu náttúrunnar og þá sérstaklega í 

hinum vestræna heimi. Þá varpar hann fram þeim hugmyndum að sú túlkun sem hefur haft 

mestu áhrifin sé sú sem lýturta að guðsmynd hins kristna manns. Þessi guðsmynd á rætur að 

rekja til þess að maðurinn sé skapaður í mynd Guðs, sem felur í sér að maðurinn hafi vissa og 

einstaka eiginleika sem felist í skynseminni og einnig hæfninni til að eiga samfélag við Guð 

og bera umhyggju fyrir öðrum. Litið er á manninn þannig að hann hafi sérstaka tign og sé þar 

með meira virði en annað í sköpuninni. Þessa kenningu White má líta á sem upphaf 

svokallaðrar vistfræði innan guðfræðinnar, þ.e. guðfræðistefnu sem vekur enn í dag menn  til 

meðvitundar og umhugsunar um gildi náttúrunnar og tengslin milli Guðs, náttúru og manns. 

Umhverfismál eins og hlýnun jarðar er nú ofarlega á baugi í guðfræðilegu samhengi og telja 

guðfræðingar að það verði að endurskoða guðskilning hins kristna manns bæði hvað varðar 

sjálfsmynd hans og samband hans við náttúruna.
1
  

Kristin feminísk vistfræði (e. ecofeminsm) er svið innan vistfræðinnar þar sem efasemdir ríkja 

um hina klassísku guðsmynd kristindómsins og hún jafnvel talin vera úrelt í dag, þar sem 

sambandið milli Guðs og manns byggir eingöngu á persónulegu sambandi þeirra á milli.. 

Áherslan á þetta persónulega samband hefur þann galla að það gleymist að taka tillit til 

hlutverks náttúrunnar.
2
Upphaf femínískrar vistfræði er eins og áður hefur verið nefnt að finna 

í greininni ,,The Historical Roots of Our Ecologic Crisis‘‘ eftir Lynn White sem kom út árið 

1967 en hún birtist í bókinni This Sacred Earth: Religion, Nature ,Environment,
3
 það má 

segja að með útgáfu hennar hafi boltinn byrjað að rúlla í skrifum um eyðingu lífríkis og 

náttúrugæða.
4
 Það var svo árið 1974 sem grein Sherry B.Ortner kom út ,,Is Female to Male as 

Nature Is to Culture?‘‘, sem finna má í bók hennar Woman, Culture and Society
5
 og þá 

sérstaklega árið 1975 þegar bók eftir Rosemary Radford Ruether New Woman, New Earth 

Sexiest Idelogies and Human Liberation.
6
 Með útgáfu hennar tók vistfræðin að breytast og hið 

femíníska ívaf bættist við. Þar er í fyrsta skipti að grein Ortners undanskilinni gerð grein fyrir 

tengslum milli hinna margvíslegu tegunda kúgunar kvenna og náttúru.
7
 Þessi mannmiðlægi og 

oftar en ekki karllægi guðsskilningur hefur af sumum verið talinn hafa þau áhrif að gera lítið 

úr kristinni guðstrú og sé það hlutverk femínískrar vistfræði að endurmeta og breyta þessum 

skilningi mannsins á sjálfum sér, náttúrunni og Guði.
8
  

Auk þess að skoða femíníska vistfræði verður sérstaklega skoðað hlutverk sköpunarstefsins í 

kristinni hefð og hvaða áhrif það hefur haft á bæði mannskilning, guðsskilning og náttúrusýn 

manna innan kristinnar trúarhefðar. Af miklu er að taka varðandi heimildir í þessu samhengi. 

Fyrst og fremst verður rýnt í hugmyndir sem rómversk-kaþólska nunnan Ivone Gebara hefur 

                                                           
1
 Elizabeth A. Johnson, ,,Glötun og endurheimt sköpunarverksins í kristinni hefð‘‘, þýðing eftir Sólveigu Önnu 

Bóasdóttur, Ritið. 2/2012, bls. 199-200. 
2
 Sólveig A. Bóasdóttir, ,,Loftslagsbreytingar í guðfræði: Um breytta guðsmynd í kristinni femínískri 

vistguðfræði‘‘, Ritið 3/2011, bls. 100-101. 
3
 Lynn White, ,,The Historical Roots of Our Ecological Crisis‘‘, This Sacred Earth. Religion, Nature, 

Enviroment, ritstj. Roger S. Gottlieb, New York & London: Routhledge, 1996[1967]. 
4
 Sólveig A. Bóasdóttir, ,,Loftlagsbreytingar í guðfræði: Um breytta guðsmynd í kristinni femínískri 

vistguðfræði‘‘, bls.104. 
5
 Sherry B. Ortner, ,,Is Female to Male as Nature is to Culture?‘‘, Woman Culture, and Society, ristj. M.R 

Lamhere, Stanford, CA: Stanford University Press, 1974. 
6
 Rosemary Radford Ruether, New Woman New Earth. Sexiest Ideologies and Human Liberation, Boston: 

Beacon Press,1995 [1975]. 
7
 Sólveig A. Bóasdóttir, ,,Loftlagsbreytingar í guðfræði: Um breytta guðsmynd í kristinni femínískri 

vistguðfræði‘‘, bls.105. 
8
 Sama, bls. 100.  

sett fram í bók sinni Longing For Running Water: Ecofemins and Liberation.
9
 Hugmyndir 

Gebara taka mið af reynslu hennar af störfum í Suður-Ameríku. Hún nálgast sjónarhorn 

femínískrar vistfræði bæði hvað varðar mannskilning og guðskilning þar sem þekkingarfræði 

og siðfræði haldast fast í hendur við hennar eigin persónulegu reynslu af efnahagslegri fátækt 

og hvaða áhrif hún hefur á mannlífið jafnt sem trúarlífið. Gebara fjallar einnig um afleiðingar 

stríðsátaka og þau áhrif áhrif sem felst í fátækt þeirra sem landið byggja ásamt þeirri 

eyðileggingu og kúgun sem fátæktin hefur á landið sjálft, þar sem náttúran er notuð ýmist sem 

fórnarlamb eða vopn.
10

 Einnig verður í ritgerðinni stuðst við kenningar sænsku siðfræðingana 

Göran Bexell og Carl-Henri Grenholm sem finna má í bók þeirra Siðfræði - af sjónarhóli 

guðfræði og heimspeki.
11

 Í því riti er að finna kenningar um fátæktina í þriðja heiminum og 

einnig kenningar sem snúast um lífhyggjusiðfræði þar sem áhersla er lögð á að það sé ekki 

eingöngu maðurinn og hans vellíðan sem hefur mesta gildið heldur einnig náttúran og aðrar 

lifandi verur.
12

 

Einn róttækasti boðberi lífhyggjusiðfræði var hámiðaldamaðurinn og dýrlingurinn Francis frá 

Assisi sem var uppi í kringum 1200. Hann var ítalskur munkur og lagði fram óhefðbunda sýn 

á náttúruna og tengsl mannsins við hana. Hann viðraði hugmyndina um jafna stöðu allra 

skapaðra lífvera og kenningar hans hafa haft mikil áhrif innan rómversk kaþólskrar hefðar og 

kristinnar trúarhefðar almennt. Heimildir um Francis sem stuðst verður við í ritgerðinni er að 

finna í bók Friðriks J. Rafnars Heilagur Frans frá Assisi. Ævi hans og starf 
13

. Einnig verður 

höfð hliðsjón af grein úr kirkjuritinu(rafræn útgáfa) frá árinu 1940 sem er eftir Ásmund 

Guðmundsson.  

Markmið og rannsóknarspurning 

Með eftirfarandi umfjöllun að baki er markmið mitt að skoða þær kenningar sem ákveðnir 

feminískir vistfræðingar, siðfræðingar og guðfræðingar í fortíð og nútíð hafa sett fram. Mun 

ég leitast við að varpa ljósi á þessar kenningar og skilja þærí samhengi við vistfræðilegt 

réttlæti eins og það er skilgreint innan lífhyggjusiðfræðinnar. Rannsóknarspurningu 

ritgerðarinnar má orða þannig: Hvað felst í vistfræðilegu réttlæti (e. eco-justice) og hvernig 

                                                           
9
 Ivone Gebara, Longing For Running Water, Minneapolis: Fortress Press, 1999. 

10
 Sama,  bls. 28. 

11
 Carl-Henri Grenholm og Göran Bexell, Siðfræði af sjónarhóli guðfræði og heimspeki, Reykjavík: 

Skálholtsútgáfan. Siðfræðistofnun Háskóla Íslands. 2001. 
12

 Sama, bls. 445.  
13

 Friðrik J. Rafnar, Heilagur Frans frá Assisi. Ævi hans og starf, Reykavík: Kaþólska kirkjan á Íslandi,1979. 

getur hin vistfræðilega umræða stuðlað að endurskoðun á hugmyndum kristinna manna um 

samband þeirra við náttúruna? 

Rannsóknaraðferð og staða þekkingar. 

Í fyrsta hluta ritgerðar leitast ég við að skýra kenningar sænsku siðfræðinganna Bexells og 

Grenholm um þær ógnir er þeir telja að steðji að lífi mannkyns og segja að felist m.a. í 

umhverfisskemmdum og útbreiðslu fátæktar í þriðja heiminum. Hvað varðar 

umhverfisskemmdir þá gagnrýna þeir mannmiðlæga kristna guðfræði og rökstyðja hana með 

kenningum sem byggja á Immanuel Kant þar sem bæði mannhelgisreglan og réttlætisreglan 

eru mikilvægur grunnur. Þá hafa þeir ákveðna skoðun á fátæktinni í þriðja heiminum og 

styðjast þar bæði við kenninguna um nýsköpunarstefnuna og ósjálfsstæðiskenninguna. Í 

samhengi við lífhyggjusiðfræðina og sýnina á einstaklinginn nefni ég dæmi um líf og störf 

hámiðaldadýrlingins Francis frá Assisi. Í öðrum hluta ritgerðar skoða ég þær kenningar sem 

Ivone Gebara aðhyllist í feminískri vistfræði.Þar er helst að nefna kenningar um 

mannskilning, guðfræðilegan guðsskilning og náttúrusýn og þar ber hæst kenning Sallie 

McFague um heiminn sem líkama Guðs. Hvað varðar stöðu þekkingar á þessu efni hér á landi 

þá hefur enginn skrifað um þetta efni áður innan guðfræðinnar á síðustu árum.  

2.0 Gagnrýni á mannmiðlæga kristna guðfræði   

Markmið þessa kafla er að kanna helstu stef innan þeirrar vistfræði sem einkennir kristna 

trúarhefð og sérstaklega gagnrýni á hana út frá vistfræðilegri orðræðu. Annars vegar verður 

fjallað um hana í tengslum við sköpunarstefið í grein Elizabeth A.Johnson ,,Glötun og 

endurheimt sköpunarverksins í kristinni hefð‘‘ og hins vegar þá guðfræði sem tekur ekki mið 

af hinni vistfræðilegu orðræðu sem er að finna hjá Bexell og Grenholm í bók þeirra Siðfræði 

af sjónarhóli guðfræði og heimspeki. Eins og áður hefur komið fram má finna kröftuga 

gagnrýni á mannmiðlæga guðfræði (e. theological anthropology) og þá siðfræði sem 

einkennir hana. Meginrökin sem oftast er notast við til þess að réttlæta þetta mannmiðlæga 

sjónarhorn, er að finna í biblíulegum textum sem hafa verið túlkaðir á þann veg að það sé í 

lagi fyrir manninn og jafnvel skylda hans að drottna yfir öðrum lífverum jarðar.
14

 

                                                           
14

 Mós. 1, 26; Davíðssálmur 8, 6-9. 

2.1 Bexell og Grenholm 

Sænsku siðfræðingarnir Göran Bexell og Carl-Henri Grenholm gagnrýna í riti sínu þá kristnu 

mannhyggju sem tekur fyrst og fremst mið af hagsmunum mannsins og eru þeir ekki einir um 

að finnast sú áhersla vera óverjandi tegundarhyggja.
15

 Þá aðhyllast þeir og færa rök fyrir 

svokallaðri lífhyggjusiðfræði (e. biocentric ethics) þar sem maðurinn og vellíðan hans eru 

ekki í fyrsta sæti heldur einnig náttúran og aðrar lífverur. Allar lífverur hafa þá sjálfstætt gildi 

en ekki bara maðurinn vegna skynsemi sinnar. Þá er það skylda mannsins að virða náttúruna 

og allt sem í henni felst óháð eigin hagsmunum.
16

 Greina má lífhyggjusiðfræði í tvo flokka 

eftir áherslum en það er sýnin á einstaklinginn annars vegar og sýnin á heildina hins vegar. 

Með áherslu á einstaklinginn sem Bexell og og Grenholm hallast að, er átt við aðrar lífverur 

og hagsmuni þeirra og að það eru ekki bara mennirnir sem hafa sjálfstætt gildi heldur líka 

aðrar lífverur til jafns við manninn. Sýnin á heildina tekur á hinn bóginn mið af hagsmunum 

vistkerfisins yfir heildina litið en ekki gildi einstakra dýra eða planta. Þar má sjá að vistkerfið 

er samhæft og lífrænt þar sem lífverur eru háðar hver annarri og starfa saman til þess að 

mynda samfélag og lífverur hafa einungis gildi ef þær leggja eitthvað verðmætt til 

vistkerfisins.
17

 Bexell og Grenholm vekja athygli á kenningu bandaríska siðfræðingins James 

M.Gustafson. Hann aðhyllist sýnina á heildina og kemur fram með tillögu um siðfræði sem 

lýtur vilja Guðs sem felst í því að tryggja hamingju alls sköpunarverksins en ekki eingöngu 

hamingju mannsins. Þess konar siðfræði er kölluð guðshyggjusiðfræði (e. theocentric ethics) 

þar sem maðurinn er hluti af stærri heild og þarf þess vegna að vera reiðubúinn að fórna eigin 

hagsmunum fyrir heildina.
18

 Mjög svipaðar skoðanir má finna hjá bandaríska guðfræðingnum 

Sallie McFague en hún boðar róttæka lífhyggjusiðfræði en áherslan hjá henni er einnig á 

heildina fremur en einstaklinginn líkt og hjá Gustafsson. Hún heldur því fram að 

samfélagslegt réttlæti hafi í för með sér vistfræðilegt réttlæti (e. eco justice), þar sem virðing 

sé borin fyrir öllu lífi og hefur að leiðarljósi samstöðu sem heildin leitast eftir að ná í 

sameiningu. Allt er þetta einkenni sem flokka má sem vissa tegund réttlætissiðfræði (e. ethics 

of justice).
19

 Siðfræði með vissri lífhyggju er svo sú sýn sem telst falla vel að kristinni 

siðfræði vegna þess að hún samræmist mannhelgisreglunni í framsetningu þýska 

                                                           
15

 Carl-Henri Grenholm og Göran Bexell, Siðfræði af sjónarhóli guðfræði og heimspeki, bls. 385. 

,,Tegundarhyggja: sú gagnrýni á mannhelgisregluna um að hún haldi fram sérstöku gildi mannsins einungis 

vegna þess eins að hann teljist til sérstakrar tegundar í fjölbreytni lífríkisins.‘‘ 
16

 Sama, bls. 445. 
17

 Sama, bls. 446. 
18

 Sama, bls. 448. 
19

 Sólveig A. Bóasdóttir, ,,Loftlagsbreytingar í guðfræði: Um breytta guðsmynd í kristinni femínískri 

vistguðfræði‘‘, bls. 116-117. 

heimspekingsins Immanuel Kants sem skilyrðislaust skylduboð, sem er æðsta regla 

skyldunnar. Í hvoru tveggja er fullyrt að maðurinn sem skyni borin vera sé markmið í sjálfu 

sér og aldrei megi nota hann einungis sem tæki til að ná einhverju öðru takmarki. 

Megináherslan er því á að umgangast hvern mann af virðingu, sem skyni borna veru með 

eigin markmið sem hann hefur sjálfur sett sér. Engan mann megi því umgangast einungis sem 

tæki til að ná markmiði handa sjálfum sér eða öðrum til handa.
20

 Mannhelgisreglan felur í sér 

að maðurinn hafi þennan einstaka eiginleika sem gerir hann meira virði en önnur dýr og 

plöntur. Ef hagsmunaárekstrar verða á milli dýra og manna þá ber að taka hagsmuni manna 

fram yfir hagsmuni dýra. 
21

  

Bexell og Grenholm taka einnig fyrir kenningar um þróun. Þeir benda á að efnahagsleg fátækt 

sé mjög alvarlegt vandamál og þá sérstaklega í þriðja heiminum og fari sífellt vaxandi og hafi 

í för með sér þjáningu og eymd, sem og ótímabæran dauðdaga. Þetta fátæka fólk, segja þeir, 

búi margt hvert við mikið óréttlæti sem ógni heimsfriðnum. Heimsfriðurinn haldist fast í 

hendur við réttlætið og með því að stuðla að heimsfriði sé einnig verið að sporna gegn fátækt 

með því að brúa bilið á milli þeirra fátæku og ríku. Það sé þetta bil sem er megin uppspretta 

fátæktarinnar, þar sem hinir ríku lifi í allsnægtum en hinir fátæku búi við örbirgð.
22

  

Réttlætisregla, samkvæmt Bexell og Grenholm, felur í sér að allar manneskjur séu jafn mikils 

virði óháð kynþætti, kynferði eða þjóðerni. Þess vegna er öllum mönnum skylt að leita eftir 

réttlátri skiptingu valda og velferðar. Bexell og Grenholm segja í fyrrnefndri bók sinni að þeir 

sem eru fátækir og kúgaðir hafi líka rétt á að bera ábyrgð með því að móta samfélagið og að 

njóta sanngjarns hluta af auðlegð jarðar.
23

 Þá sé það vafa undirorpið í ríkjandi viðhorfum 

hvort efnahagsaðstoð frá iðnríkjunum sé besta leiðin til þess að útrýma fátækt, en þá skoðun 

er að finna á meðal margra Suður-Amerískra frelsunarguðfræðinga. Sú aðstoð sé ekki besti 

kosturinn heldur sé lausnina að finna í breytingu á hagkerfum. Þá fyrst verði hægt að sjá fram 

á réttláta skiptingu velferðar. Bexell og Grenholm nefna nokkrar kenningar, ein þeirra 

nýsköpunarstefna snýr að efnahagsaðstoð Vesturlanda í þágu þróunarríkja en í henni er gert 

ráð fyrir að fátæktin stafi af því að iðnþróun hafi ekki átt sér stað með hagvexti líkt og í hinum 

vestræna heima á síðustu öld. Efnahagsaðstoð eigi þess í stað að veita í skyni að stuðla að 

nýsköpun og sjálfbærni. Gegn þessari kenningu hafa Suður Amerískir frelsunarguðfræðingar 

varpað fram ósjálfsstæðiskenningu en hún felur m.a. í sér að fátæktin í þriðja heiminum stafi 

                                                           
20

 Carl-Henri Grenholm og Göran Bexell, Siðfræði af sjónarhóli guðfræði og heimspeki, bls. 129-130. 
21

 Sama, bls. 448. 
22

 Sama, bls. 439. 
23

 Sama, bls. 440. 

af því að hann sé háður iðnríkjunum efnahagslega. Rökin fyrir þessu eru að áhrif 

nýlendustefnunnar fyrr á tímum hafi verið mikil velmegun á Vesturlöndum þar sem 

fjölþjóðafyrirtæki hafi náð yfirráðum á alþjóðlegum mörkuðum. Áhrifin hafi bitnað harkalega 

á löndum í Asíu, Afríku og Suður-Ameríku. Ein af ástæðum þess er að þar er að finna 

áhrifalaus jaðarsvæði sem útvega ódýr hráefni úr auðlindum sínum sem viðheldur 

efnahagslegri rányrkju í þriðja heiminum. 
24

 

Bexell og Grenholm eru sammála ósjálfsstæðikenningunni og telja tímabært að breyta 

efnhagskerfi heimsins en þar þurfi að koma á miklum breytingum. Ein leiðin sem þeir nefna 

er að efla hlut þriðja heimsins í viðskiptum með því að fella niður verndartolla á 

útflutningvörum þeirra.
25

 Bexell og Grenholm telja að það sé mikilvægt að grípa til aðgerða til 

þess að sporna við framangreindum umhverfisógnum, ekki eingöngu til þess að stuðla að 

hagsmunum mannkyns heldur einnig lífríkisins sem þeir rökstyðja með sýninni á 

einstaklinginn. Hvað varðar fátæktina í þriðja heiminum aðhyllast Bexell og Grenholm 

ósjálfsstæðiskenninguna og koma svo með dæmi um hvernig það væri mögulega hægt að 

sporna við fátæktinni. Francis frá Assisi hafði óvenjulega skoðun hvað varðar náttúrusýn, 

innan rómversk-kaþólskrar guðfræði, en hún flokkast undir sýn á einstaklinginn samkvæmt 

Bexell og Grenholm en um hann og munkareglu hans verður fjallað í næsta kafla.
26

 

2.2 Lífhyggjusiðfræði Francis frá Assisi 

Í þessum kafla er  stiklað á stóru um einn róttækasta fylgjanda lífhyggjusiðfræði með sýn á 

einstaklinginn sem er hámiðaldamaðurinn og dýrlingurinn Francis frá Assisi. Flestir 

guðfræðingar nota Francis frá Assisi sem dæmi í skrifum sínum um náttúruna, Guð og mann. 

Í lífhyggjusiðfræði með sýn á einstaklinginn kemur fram sá vandi hvaða gildi ætla skuli 

manninum, rekist það á gildi dýra og plantna. Það séu þó vissar ástæður til að veita gildi 

mannsins forgang þar sem hann hefur sérstaka stöðu í tilverunni. Maðurinn hafi sérstakan 

hæfileika til vitundar um sjálfan sig og siðferðilega afstöðu sem dragi fram þessa sérstöðu. 

Innan sýnarinnar á einstaklinginn sé þó ríkjandi sú skoðun að allar lifandi verur hafi sjálfstætt 

gildi og það megi rökstyðja út frá trúnni á að allir séu skapaðir af Guði vegna þess að 

sköpunin hafi verið góð í sjálfu sér. Því hafi allar lifandi verur sjálfstætt gildi óháð nytsemi 

sinnar fyrir manninn. Dýrin hafi einnig rétt til heilsu, lífs, til að uppfylla þarfir sínar, til að ná 

                                                           
24

 Sama, bls. 441. 
25

 Sama, bls. 441. 
26 Ivone Gebara, Longing For Running Water, bls. 16. 

lífsfyllingu og þroska og vera frjáls.
27

 Francis frá Assisi var ítalskur og munkur bróðurpartinn 

af lífi sínu og reyndi hann að koma fram með hugmyndina um jafna stöðu allra skapaðra 

lífvera eins og sýnin á einstaklinginn felur í sér. Kenningar hans hafa haft mikil áhrif innan 

rómversk kaþólskrar hefðar og kristinnar trúarhefðar almennt. Hann fæddist árið 1182 í Assisi 

á Ítalíu. Hann var sonur efnaðra kaupmannshjóna sem höfðu orð á sér fyrir vinsældir og 

hjálpsemi við þurfalinga og þá fátæku og einnig fyrir að vera guðrækinn.
28

 Líferni Francis 

framan af virðist einkennst af því að hann vildi græða fé, klæðast góðum fatnaði, lifa vel í mat 

og drykk og taka þátt í allskonar gleðskap en þegar hann var tvítugur veiktist hann alvarlega 

af þunglyndi sem hafði þau áhrif á hugarfar hans að þegar hann hlaut bata vildi hann tileinka 

líf sitt hjálparstarfi, sérstaklega við endurbyggingu hrörlegra guðshúsa og var alltaf boðinn og 

búinn að hjálpa þeim sem minna máttu sín.
29

 

Það má segja að árið 1209 hafi hann svo fengið köllun um það hvernig hann vildi haga lífi 

sínu, þ.e. að breiða út fagnarerindið. Hann var staddur við árdegismessu í lítilli kirkju í 

Benediktsklaustri þar sem honum fannst guðspjallið vera sérstaklega stílað til sín. En það var 

út Mattheusarguðspjalli 10:7-13.  

En á ferðum yðar skuluð þér prédika og segja: Himaríki er í nánd. Læknið sjúka, vekið upp 

dauða, hreinsið líkþráa, rekið út illa anda. Ókeypis hafið þér meðtekið, ókeypis skuluð þér af 

hendi láta. Fáið yður eigi gull né silfur né eirpeninga í belti yðar: eigimal til ferðar, né tvo 

kyrtla né skó né staf, því að verður er verkamaðurinn fæðis síns. En í hverja þá borg eða þorp 

sem þér komið, þá spyrjist fyrir hver sé maklegur þar og dveljist þar þangað til þér farið burt. 

En er þér gangið inn í húsið þá heilsið því og sé húsið maklegt þá komi friður yðar yfir það, en 

sé það ekki maklegt, þá hverfi friður yðar til yðar aftur.
30

 

Eftir að hafa fengið þessa köllun hagaði Francis lífi sínu eftir þessu guðspjalli. Hann ferðaðist 

um frá einni borgar til annarrar og prédikaði fagnaðarerindi friðar og iðrunar og eftir nokkurn 

tíma gengu lærisveinar til liðs við hann og markaði það upphaf stofnunar munkareglu sem er 

kennd við hann sjálfan.
31

 Fransicoreglan gaf þeim fátæku allt sem þeir gátu og unnu alla 

vinnu sem þeim bauðst til þess að framfleyta sjálfum sér. Þá varð sái sem gekk í regluna að 

afsala sér öllum eignum sínum og starf þeirra fólst í því að vinna fyrir daglegum þörfum og 

                                                           
27

 Carl-Henri Grenholm og Göran Bexell, Siðfræði af sjónarhóli guðfræði og heimspeki, bls. 447. 
28

 Friðrik J. Rafnar, Heilagur Frans frá Assisi. Ævi hans og starf, bls. 10-11. 
29

 Sama, bls. 16-17. 
30

 Sama, bls. 31. 
31

 Sama, bls. 33.  

reiða sig svo alfarið á hjálpa annarra þegar neyðin er sem mest.
32

 Það var svo árið 1211 sem 

Francis og reglubræður hans fengu umboð frá páfa til þess að hefja trúboð.
33

 Í eftirfarandi 

lýsingu sjáum við best undirstöðu þess guðsskilnings sem myndar þá guðfræði sem Francis og 

reglubræður hans iðkuðu og boðuðu: 

 Það er aðeins til einn Guð - hinn skapandi og frelsandi Guð, Guð krossins og hjálpræðisins, 

Guð náttúrunnar og náðarinnar – einn Guð eins það er einn heimur og einn himinn – einn Guð, 

lofaður og prísaður af öllu sem hrærist og andar, frá lægsta skorkvikindi til hins æðsta 

höfuðengils frá eilífð til eilífðar.
34

 

Francis er þó þekktari fyrir kærleiksverk sín fremur en kenningar. Um þau eru fjöldi frásagna, 

um kærleiksverk bæði við menn og málleysingja. Það sem einkenndi kærleika Francis var að 

því meira sem einhver þjáðist því heitar virtist hann elska viðkomandi. Hann hjúkraði sjúkum 

til bata og til eru um það nokkrar frásagnir m.a. af því þegar hann veitti holdsveikum manni 

fótaþvott með þeim árangri að hann læknaðist. Ást hans á dýrum birtist í því að hann blessaði 

fugla og virtist geta talað til þeirra svo að þeir skildu hann.
35

 Vegna heilsubrests gat Francis 

ekki sinnt trúboði síðustu æviár sín, sem er ekki að undra eftir hið stranga meinlætalíf sem 

hann stundaði meirihluta ævi sinnar.
36

 Hann lést árið1226 og var tekinn í dýrlingatölu tveimur 

árum eftir andlát sitt, árið 1228.
37

 Það má því segja að sýn Francis á einstaklinginn leggi 

áherslu á sköpunina og sjálfstætt gildi sérhverrar lífveru í náttúrunni sem er mikils metin í 

guðfræði hans. Gildi náttúrunnar er það sem er einkennandi í sköpunarstefinu sem hefur að 

margra mati ekki verið gert nógu hátt undir höfði í gegnum söguna eins og við munum sjá í 

næsta kafla.  

2.2. Sköpunarstefið 

Bandaríski guðfræðingurinn Elizabeth A. Johnson hefur tileinkað sér vistfræðilega orðræðu 

og leggur áherslu á að guðfræðin verði að taka mið af þeirri sýn sem birtist í nútímavistfræði 

vegna þess hvernig samspil manns og náttúru gengur fyrir sig. Hún bendir á að maðurinn sé 

ekki einangruð lífvera heldur einungis lítill hlekkur í lífkerfi jarðar. Johnson talar um 

ákveðnar hindranir sem hún kallar vegtálma en þeir standa að hennar mati í vegi fyrir að hægt 

sé að bæta ímynd náttúrunnar innan bæði mótmælenda og kaþólskrar guðfræði. Þessir 

                                                           
32

 Sama, bls. 41. 
33

 Sama, bls. 49. 
34

 Sama, bls. 46. 
35

 Ásmundur Guðmundsson, Frans frá Assisi, Kirkjuritið, 1940, bls. 340. 
36

 Friðrik J. Rafnar, Heilagur Frans frá Assisi, Ævi hans og starf, bls. 96. 
37

 Sama, bls.106. 

vegtálmar séu tortryggnin í garð gæsku heimsins þ.e. áherslan á hið synduga mannlega eðli 

sem þarfnist guðlegrar náðar.
38

  

Að mati Johnson er viðhorfið að breytast og sjáist það best í þeim öflugu hreyfingum 

frelsunarguðfræðinga og kvennaguðfræðinga sem leggja áherslu á tengslin milli rányrkju 

jarðar og samfélagslegs óréttlætis. Í því felist að fátæktin sé samfélagsmein af völdum 

umhverfislegrar eyðileggingar og það séu hinir fátæku sem líða hvað mest fyrir hana.Margir 

kvennaguðfræðingar tengja svo saman rányrkju jarðar og kúgun kvenna, þar sem konur fæði 

börnin þá séu þær tákn náttúrunnar og frjósemi þeirra hafi fengið ákveðið tækisgildi 

kynverundarinnar á meðan karlmenn eru tengdir andanum, athöfnum og skynsemi. 

Kvennaguðfræðingar telja þetta viðhorf stuðla að kúgun kvenna sem má líkja við rányrkju 

jarðarinnar. Þar sem heimurinn er næstum óhugsanlega gamall og óskynjanlega stór þá er 

hann afar verðmætur og við verðum að bera virðingu fyrir honum og setja hann og vistkerfið 

okkar í siðferðilegan forgang.
39

 

Johnson bendir einnig á að fyrir um 500 árum síðan á tíma siðbreytingarinnar, hafi Marteinn 

Lúther varpað fram spurningunni um hvar hinn náðuga Guð væri að finna. Sú spurning beindi 

kastljósinu að persónu mannsins og áherslan lögð á synd og sekt einstaklingsins. Síður hafi 

verið hugað að hlutverki náttúrunnar í hinu trúarlega samhengi.
40

 Því megi segja að áhrif 

siðbreytingarinnar hafi falist í að maðurinn hafi að miklu leyti glatað hinum kristna arfi þar 

sem litið var á jörðina sem heilaga, eins og sjá má í sköpunarstefinu sem var svo ríkjandi til 

dæmis hjá Ágústínusi kirkjuföður, Hildegard af Bingen, og Tómas Aquino. Öll eigi þau 

sameiginlegan guðsskilning sem sé fólginn í því  að Guð, maður og heimur séu ein heild sem 

ekki sé hægt að skilja að og þar ríki fullkomið samræmi.
41

 Dæmi um þetta sé að finna til að 

mynda í ritgerð Hildegard af Bingen um kristna kenningu sem ber nafnið Scivias, þar haldist 

guðsskilningur í hendur við náttúrulegu sýn hennar þar sem hún sér fyrir sér allan heiminn 

innblásinn af kærleika Krists. Kærleika Krists líkir Hildegard við sól réttlætis sem skín með 

,,geislandi brennandi ástúð í svo mikilli dýrð að hver skepna er upplýst af birtu þessa 

ljóss.‘‘Hildegard segir svo að í miðju þessarar birtu standi mannverur, ,,skapaðar á 

stórkostlegan hátt úr dufti jarðar, svo samtengdar kröftum alls sköpunarverksins að við getum 

aldrei skilist frá þeim‘‘.
42

 Það er að mati Johnson mjög mikilvægt að endurheimta þetta 

                                                           
38

 Elizabeth A. Johnson, ,,Glötun og endurheimt sköpunarverksins í kristinni hefð‘‘.  Ritið 2/2012. Bls. 212-214. 
39

 Sama, bls. 215-219. 
40

 Sama, bls. 203. 
41

 Elizabeth A. Johnson, ,,Glötun og endurheimt sköpunarverksins í kristinni hefð‘‘, bls. 205. 
42

 Sama, bls. 207.  

sköpunarstef vegna þess að það hefur á áhrifríkan hátt mótað trúarrit Gyðinga frá upphafi,  því 

þá hafi hinn náttúrulegi heimur verið í hávegum hafður og megi því tala um sköpunarstefið 

sem ákveðið grunnstef í gyðingkristni.
43

  

Samkvæmt Johnson hefur hin frumspekilega þrenning að geyma Guð, manninn og heiminn 

þar sem heimurinn er skilgreindur sem gott sköpunarverk Guðs. Hinn náttúrulegi heimur varð 

bæði vegur opinberunar Guðs og þekkingar á honum og stuðlaði að endurlausn mannkyns. 

Johnson tekur náttúruguðfræðinginn og fulltrúa skólaspekinnar Tómas Aquinas sérstaklega 

fyrir en hann var uppi á 13. öld. Hann einblíndi í guðfræðilegum skrifum sínum á 

sköpunarverkið þ.e.a.s. jörðina og það að maðurinn ætti að læra um hátterni hennar í sínum 

eigin verkum. Johnson bendir á að þess konar hugmyndarfræði sé þó full af stigveldis- og 

tvíhyggjuhugsun sem eigi rætur að rekja til aristótelískrar og nýplatónskrar rökræðu þar sem 

andinn er skýrt greindur frá efninu og því æðri. Sama gilti um karla gagnvart konum og 

mannkynið í heild sinni gagnvart öllu lífi. Maðurinn í merkingu karlmaður trónir efstur á 

toppnum í þessari stigveldishugsun. Johnson þykir þessi hugsun enn of mikið við lýði og segir 

hún hana vera skýringuna á því meðal annars að bæði mótmælendur og kaþólikkar einblíni á 

hið mannlega sjálf og Guð sem hafi þær afleiðingar að hinn náttúrulegi heimur er ekki í eins 

miklum metum
44

  

Gagnrýni á hina hefbundu kristnu guðfræði sem þykir hafa hagsmuni mannsins í of miklu 

fyrirrúmi eru veigamikilvegna þess að hún snertir á einn eða annan hátt velferð og réttlæti 

okkar allra sem byggjum þessa jörð. Að mati Johnson eru tengslin við náttúruna okkur 

mikilvæg og við verðum að rækta það samband af meiri eljusemi en við höfum gert hingað til 

og þá sérstaklega vegna fyrrnefndra áhrifa í kjölfar siðbreytingarinnar. Með því að rækta þau 

tengsl eflum við í senn samband okkar við Guð og aðrar manneskjur ásamt því að stuðla að 

samfélagslegu réttlæti.
45

 Bexell og Grenholm halda því fram að sú siðfræði sem miði allt við 

manninn sé engan veginn nægjanleg til þess að vernda náttúruna. Þeir benda á að það sé ekki 

hægt að alhæfa eða setja fram ákveðna heimsbyggðarsiðfræði því hefðir hvers lands fyrir sig 

og hverrar trúar séu svo gríðarlega ólíkar að það verði alltaf einhverjir hagsmunaárekstar. 

Varðandi þróunarvandann þá benda þeir á að til þess að unnt sé að leysa hann þá sé allra 

mikilvægast að taka tillit til sjónarmiða hinna kúguðu sem fjallað verður um í næsta kafla. Þá 

hafa verið stofnaðar samkirkjulegar hreyfingar sem vinna að þessum málum og eru um þessar 

mundir undir áhrifum frá frelsunarguðfræðingum þriðja heimsins og femínískum 

guðfræðingum.
46

  

3.0 Femínísk vistfræði Ivone Gebara 

Markmið kaflans er að varpa ljósi á femíníska vistguðfræði Ivone Gebara auk þess að kynnast 

bakgrunni hennar lauslega og ástæðunni fyrir því að hún ákvað að tileinka sér hina femínísku 

orðræðu vistfræðinnar. Í því samhengi lýsir hún aðstæðum og kúgun fátækra kvenna í Suður-

Ameríku. Kúgun birtist á marga mismunandi vegu og má skipta henni í nokkra flokka og 

verða þeir skilgreindir og tilgreint hvaða áhrif birtingarmyndir þeirra hafa á samfélagið. 

Fjallað verður um hvað einkennir hinn hefðbunda kristna mannskilning og tekin verða dæmi 

um hvernig hann hefur verið skilgreindur í sögunni. Mannskilningurinn tengist svo 

guðsskilningi og náttúrusýn og þar fjallar Gebara um kenningu Sallie McFague um heiminn 

sem líkama Guðs.  

Ivone Gebara er einna þekktust af þeim guðfræðingum sem hafa reynslu af femínískri 

vistfræði frá Suður-Amerísku sjónarhorni sem hún skrifar um í bók sinni Longing For 

Running Water: Ecofeminism and Liberation. Gebara er fædd og uppalin  í Sao Paolo í 

Brasilíu og segir áhuga sinn á vistfræði tilkominn vegna starfa sinna í fátækrarhverfum þar. 

Sú reynsla hafi vakið hana  til meðvitundar um alheiminn sem við erum hluti af. Sú 

mannmiðlæga siðfræði sem einkennir kristindóminn, að hennar mati, hafi einnig vakið hana 

til umhugsunar um heiminn og þótt hún starfi innan rómversk-kaþólsku kirkjunnar sem nunna 

gefi hún ekki mikið fyrir þær kenningar sem einkennast af feðra- og stigveldishugsun. 

Markmið hennar felst í því að koma af stað breytingum á þessum skilningi sem er að hennar 

mati úreltur. Þá er henni sérstaklega umhugað um stöðu þeirra sem minna mega sín í 

samfélaginu og þau samfélagslegu vandamál sem finna má meðal þeirra fátæku og þá er 

sérstöku kastljósi beint að kúgun kvenna. 
47

  

3.1 Fátæktin og femíníska vistfræðin í Suður-Ameríku. 

Gebara lýsir fátæktinni í Brasilíu sem gífurlega mikilli og segir stéttaskiptinguna vera í 

samræmi við hana. Vegna mikillar mannmergðar og fátæktar býr mikill fjöldi fólks í nágrenni 

ruslahauga. Konur í þessum fátækrahverfum hjálpa þeim ríku við að stuðla að persónulegu 

hreinlæti á heimilum þeirra á meðan þær sjálfar og fjölskyldur þeirra þurfa að takast á við 

                                                           
46

 Carl-Henri Grenholm og Göran Bexell, Siðfræði af sjónarhóli guðfræði og heimspeki, Reykjavík: 

Skálholtsútgáfa, 2001, bls 451 
47

 Ivone Gebara. Longing For Running Water, bls. Proulouge V-IX.   

óþrifnað, hungur og glæpi svo dæmi séu tekin. Þær lifa svo við mikla kúgun, fá ekki 

mannsæmandi laun, nauðsynlega læknisaðstoð o.s.frv. á meðan hinir ríku lifa í vellystingum. 

Gebara bendir á að í hinni almennu umræðu um hin vistfræðilegu vandamál, sé mikilvægast 

að koma í veg fyrir eyðingu regnskóganna. Það er þó ekki að hennar mati alvarlegasti vandinn 

í vistfræðilegum skilningi, heldur er það að hennar dómi fátæktin sem er mun stærra og 

alvarlegra vandamál þegar á heildina er litið.
48

 Eyðilegging regnskóganna haldist í hendur við 

úrgangslosun og mengun sem framleiðsla á iðnaðarsvæðunum hafi í för með sér. Yfirvöldum 

í Brasilíu hefur ekki tekist að koma á lögum sem fylgt er eftir í þeim tilgangi að vernda 

landsvæði að mati Gebara, og telur hún að  vistfræðilegi vandi fátæktarinnar endurspeglast í 

að skortur sé á landi bæði í sveitum Brasilíu á lóðum undir húsnæði fyrir íbúa í borgunum.
49

  

Femínísk vistfræði er hugtak sem ekki þekkt í Suður-Ameríku. Gebara skilur hana á 

evrópskan og Norður-Amerískan hátt. Hún segir að hin femíníska vistfræði gangi út frá því að 

kona og náttúra deili sömu einkennum og að hún taki ekki á vandamálum því ekki sé litið á 

konuna sem hluta af hinum opinbera vettvangi.
50

 Það að líkja konum við náttúruna geti haft 

bæði neikvæðar og jákvæðar afleiðingar eða eins og Caroline Merchant orðar á hnitmiðaðann 

hátt: 

 Í miðju hinnar lífrænu kenningar eru skilgreiningar á náttúrunni, sérstaklega jörðinni sem sé 

umhyggjusöm móðir, góðhjörtuð kona sem sér um að uppfylla þarfir mannkyns í skipulögðum 

heimi.Annar andstæður  og útbreiddur skilningur á náttúrunni í kvenlegu samhengi að hún sé 

vilt og óhemjanleg í eðli sínu, megnug þess að hrinda af stað ofbeldi, stormum, þurrkum og 

annarri óreiðu. Þessar andstæðu lýsingar hafa verið áberandi og er sú mynd sem 

mannskilningur heimsins hefur byggt á.
51

 (lausleg þýðing mín). 

Fjölmargar femínískar vistfræðingahreyfingar starfa í Suður-Ameríku en að mati Gebara er 

einn hópur öflugastur og það er Con-Sporando Collective í Santiago í Chile og hefur hópurinn 

gefið út tímaritið ,,Con-spirando‘‘ síðan árið 1992. Þrátt fyrir að áhrifin hafi ekki enn verið 

mikil á samfélagsgerðina þá er stofnun þessara hreyfinga mjög mikilvæg byrjun í að gera hina 

                                                           
48

 Sama, bls. 4.  
49

 Sama, bls. 5. 
50

 Sama, bls. 10.  
51

 Sama, bls. 13-14. ,,Central to the organic theory was the identification of nature, especially the earth, with a 

nurturing mother: a kindly, beneficent female who provided for the needs of mandkind in an ordered, planned 

universe. But another opposing image of nature as female was also prelevent: wild uncontrollable nature could 

render violence, storms, droughts, and general chaos. Both were identified with female sex and were projections 

of human perceptions onto the external world‘‘.  

femínísku vistfræðilegu orðræðu sýnilegri og þá sérstaklega í baráttunni gegn kúgun kvenna á 

alheimsvísu.
52

 

3.2 Kúgun og náttúran 

Í grein Sólveigar Önnu Bóasdóttur er bent á að kúgun (e. oppression) og drottnun (e. 

domination) séu lykilhugtök í femínískum fræðum þegar kemur að greiningu á slæmri 

samfélagslegri og menningarlegri stöðu kvenna. Sólveig Anna bendir á kenningar 

heimspekingsins Iris Marion Young í þessu efnum og mun ég vísa til þeirra hér á eftir. 

Samkvæmt Young felst kúgun í kerfisbundnu, stofnanalegu ferli sem hindrar fólk í því að 

nýta hæfileika sína í samfélagslegu samhengi. Félagsleg kúgun felur í sér aðstæður þar sem 

eitthvað er tekið frá fólki eða aðgangur takmarkaður að hlutum af efnislegum toga, sú kúgun 

lýsir sér í því félagslega ferli sem hindrar fólk í samskiptum við aðra og þar af leiðandi kemur 

það ekki sínum eigin sjónarmiðum og tilfinningum á framfæri.
53

 Young telur að kúgun geti 

tekið á sig ýmsar birtingarmyndir, svo sem arðrán (e. exploitation), jöðrun (e. 

marginalization), áhrifaleysi (e. powerlessness), menningarbundna kúgun (e. cultural 

imperialism) og ofbeldi (e. violence). Drottnun felst í þeim stofnanalegu aðstæðum þar sem 

komið er í veg fyrir samfélagslega þátttöku með því að skilyrða athafnir eða forsendur 

athafna. Með öðrum orðum er það einhver sem hefur vald yfir ákvörðunum annars ákveðins 

aðila sem hefur áhrif á gjörðir hans. Young heldur því fram að aðal vandamálið að baki 

kúgunarinnar sé ekki að finna hjá einstaklingnum sjálfum heldur séu það valdkerfin umhverfis 

sem hann leitist við að samsama sig með og athafna sig í. Sú birtingarmynd sem femínískir 

guðfræðingar líkja við kúgun kvenna og náttúrunnar sé birtingarmynd ofbeldis . Þetta ofbeldi 

sem beinist að konum eigi rætur sínar að rekja í kvenfyrirlitningu sem helst megi  finna í hinni 

kristnu guðfræðilegri orðræðu um mismunandi eðli kynjanna.
54

  

Þegar skoðaðar eru kenningar norska félagsfræðingsins Johan Galtung kemur í ljós að hann 

leggur sérstaka áherslu að skilgreina ofbeldi ekki í of miklum smáatriðum, því kúgun og 

réttlæti eiga að hans mati rætur að rekja til ranglátra félagslegra aðstæðna og þær geti til 

dæmis orsakað að þúsundir manna þjáist og jafnvel láti lífið.
55

 Þess konar áhrif ofbeldis sjáum 

við til að mynda í deilum manna á milli sem geta þróast út í stríðsátök. Ofbeldið snýr þá bæði 

að fólkinu og náttúrunni. Þá sé það ekki náttúran sem sé skotmarkið heldur í raun og veru 

 Sama, bls. 14. 

 Sólveig A. Bóasdóttir, ,,Loftlagsbreytingar í guðfræði:Um breytta guðsmynd í kristinni femínískri 

vistgufræði‘‘, bls. 107. 

 Sama, bls 108. 
55

 Sama, bls. 109. 

fólkið sjálft því það sé enginn beinn ásetningur til staðar til þess að eyðileggja dýralíf, 

gróðurlíf eða útrýma fiskum í ám. Gebara skrifar: ,,Þrátt fyrir að hrísgrjónaakrarnir séu 

lífsviðurværi fólksins, skipta þeir litlu máli hvað varðar það að koma á sigri eða tapi í tilgangi 

stríðsins, þetta er hægt að sjá í tveimur heimstyrjöldum, í styrjöldinni í Víetnam og Rúanda og 

mörgum fleirri.‘‘
56

 Þannig má finna mörg dæmi þar sem náttúran er misnotuð og sköðuð af 

manna völdum í þeim tilgangi að vinna stríð með því að beita eyðileggjandi tækni í þeim 

tilgangi að drepa mann og annan. Þannig er náttúran bæði í hlutverki fórnalambs og 

stríðsvopns og á sama hátt er hægt að líta á líkama konunnar, en konum er nauðgað á 

kerfisbundinn hátt í stríðátökum til þess að brjóta niður andstæðinginn og um leið að kynda 

undir reiði hans. Í fréttaflutningi af stríðsátökum, bendir Gebara á, sé oftast lögð áhersla á og 

sagt frá því hversu mörg mannslíf hafa týnst en mun sjaldnar minnst á þann umhverfisskaða 

sem eigi sér stað og feli í sér dauða dýra, eyðileggingu ræktarlands, mengaðs vatns og svo 

framvegis.
57

  

3.3 Guðfræðilegur mannskilningur 

Gebara varpar fram spurningunni um hvað felist í því að vera mennskur ? Sú skilgreining 

skiptir miklu máli bæði í félagslegum skilningi og ekki hvað síst í guðfræðilegum skilningi. 

Mannskilningurinn er í grunninn hvernig við skilgreinum okkur sjálf og felst að miklu leyti í, 

hvernig við erum okkar eigin skaparar.
58

 Bexell og Grenholm útskýra mannskilning sem 

hugtak í bók sinni.
59

 Gebara segir að hinn almenni mannskilningur sé flókinn og ekki til nein 

ein ákveðin skilgreining en til einföldunar segir hún að hann sé tvíþættur; í fyrsta lagi hver við 

erum samkvæmt lögum de jure og öðru lagi hver við erum í raun og veru de facto.
60

 Hver við 

erum samkvæmt lögum lýtur að réttindum og skyldum og þar skiptir meginmáli hvar í 

heiminum við búum. Í vissum heimshlutum er mannréttindabaráttan komin skemur á veg en í 

öðrum hlutum heimsins. Gebara tekur dæmi og vill vekja athygli á réttindum fátækra kvenna í 

Suður-Ameríku. Þær hafa fæstar þann kost að geta menntað sig og eru þ.a.l. ólæsar og oftar en 

ekki einstæðar mæður sem þurfa að heyja erfiða lífsbaráttu, til þess að geta brauðfætt 

 Ivone Gebara, Longing For Running Water, bls 27. ,,Although the rice fields are the population‘s survival 

base, they will not be seen as relevant either to victory or to defeat. To realize this we need only look back at the 

two world wars the Vietnam War, the Rwandan war, or many others‘‘ 

 Ivone Gebara. Longing For Running Water, bls 28. 

 Sama, bls. 67.  

 Carl-Henri Grenholm og Göran Bexell, Siðfræði af sjónarhóli guðfræði og heimspeki, bls. 21. ,,Mannskilingur 

60 Ivone Gebara. Longing For Running Water, bls.74.  

fjölskyldu sína. En þrátt fyrir dugnað sinn og eljusemi eru þær ekki virtar að verðleikum.og 

njóta ekki þeirra réttinda sem fylgir því að vera ríkisborgari, eins og raunin virðist vera 

víðsvegar um Suður-Ameríku.
61

  

Samkvæmt Gebara helst mannskilningur í hendur við félagsmótun hvers og eins en 

samkvæmt sjónarhorni feminískrar vistfræði á maðurinn fyrst og fremst að virða sjálfan sig og 

náttúruna en ekki upphefja sig á kostnað annarra lífvera, þar með talið náttúran og aðrar 

lífverur. Sjálfmynd hvers einstaklings fyrir sig myndar þar með mannskilning sem mótar 

guðsskilning og einnig hvernig viðkomandi skynjar náttúru sína. Mat Gebara á hinum 

klassíska mannskilningi einkennist af því að maðurinn upphefji sjálfan sig og sína reynslu og 

fari að draga ályktanir og af því leiði hrokafull smættarhyggju sem einkum megi finna meðal 

sérfræðinga eins og hjá vísindamönnum, stjórnmálamönnum og guðfræðingum.
62

  

Hina mannmiðlægu feðraveldiskenningu um hinn kristna mannskilning kaþólsku kirkjunnar 

má glöggt sjá í ritverki sem var gefið út á vegum hennar árið 1994 og heitir Catechism of the 

Catholic Church. Þar er meðal annars talið að af öllum sjáanlegum lífverum sé einungis ein 

þeirra, maðurinn sem getur þekkt og elskað skapara sinn og að það sé ein af ástæðunum fyrir 

reisn hans. Gebara bendir á að þessi mannskilningur kaþólsku kirkjunnar hafi eflaust verið 

viðeigandi fyrr á öldum til þess að sýna fram á yfirburði mannskyns en nú séum við farin að 

finna fyrir takmörkunum sem fylgja og felast fyrst og fremst í algjörri upphafningu Guðs yfir 

allri sköpun sinni, þar með talinni upphafningu mannsins yfir náttúrunni. Þessi föðurveldislegi 

mannskilningur réttlætir ekki eingöngu það að konan sé skipuð skör lægra en karlinn heldur 

einnig yfrráð eins þjóðarhóps yfir öðrum, eins trúarhóps yfir öðrum og svo koll af kolli þar til 

það hefur haft slæm áhrif bæði á manneskjuna sjálfa sem og náttúruna. 
63

 Á svipaðan hátt 

fjallar franski heimspekingurinn Emmanuel Monier um hinn kristna mannskilning í bók sinni 

Personalism 1952. Þar segir hann að hin einstaklingmiðaða áhersla sem geri ráð fyrir 

persónulegu sjálfræði sé samkvæmt kristnum skilningi áhersla á að hver maður sé skapaður af 

Guði á sérstakan hátt með sínum fjölbreytilegu einkennum, þess vegna getum við talað um 

bæði frelsi og sjálfræði hvers einstaklings. Þá segir hann að Guð birtist okkur sem söguleg 

persóna sem hafi stjórn á örlögum okkar sem birtist í holdtekningu sonar Guðs í Jesú Kristi.
64

Gebara gerir hér tilraun til þess að skilgreina hvaða áhrif hinn kristni mannskilningur hafi á 

samfélagið og hvernig áhrifin hafa verið túlkuð innan kaþólsku kirkjunnar. Hún nefnir hér 

dæmi um bágborna stöðu fátækra kvenna í Suður-Ameríku sem endurspeglar það gríðarlega 

misrétti sem þær búa við. 

3.4 Guðsskilningur og náttúrusýn 

Hinn klassíski kristni guðsskilingur hefur eins og áður hefur verið nefnt verið gagnrýndur 

fyrir sínar mannmiðlægu áherslur sem leggja einkum áherslu á samband manns og Guðs og 

þar af leiðandi hafi samfélagið og menningin verið skilin útundan. Þýski 

frelsunarguðfræðingurinn Dorothee Sölle er einn þeirra sem hefur fjallað um þessa guðsmynd 

á gagnrýnin hátt. Gagnrýni hennar kom fram árið 1990 þar sem hún varpar fram þeirri 

kenningu að rætur guðsskilningsins sé að finna í hinu kapítalíska hugmyndakerfi sem stuðlað 

hafi að því að litið væri á trú sem einkamál sem kæmu hinu félagslega og hinu pólítíska 

samfélagi ekki við.
65

 Í svipaðan streng taka  margir femínískir guðfræðingar undir lok síðustu 

aldar en sú sem hefur vakið hvað mesta athygli fyrir kenningar sínar er Sallie McFague og þá 

sérstaklega fyrir kenningu sína um náttúruna sem líkama Guðs.
66

 Gebara virðist þekkja til 

vistguðfræði McFague og vera sammála kenningum hennar um hinn náttúrulega líkama að 

flestu leyti. Hún bendir þó á að líkami okkar hafi víddir sem við þekkjum ekki til fulls, og þá 

séu það tengslin á milli líffæra han sem gerir honum kleift að starfa á eðlilegan hátt og þannig 

eigum við að líta á guðdóminn.
67

 Að mati McFague felst guðdómurinn í þeim lífskrafti sem 

við upplifum í náttúrunni og þar er Guð góður vinur en ekki fjarlægur stjórnandi.
68

 McFague 

lýsir fyrrnefndri kenningu í bók sinni The body of God: An Ecological Theology , og skrifar: 

 Líkanið um alheiminn sem líkama Guðs sameinar hið nálæga og það sem er fjarlægt . Það er á 

sama tíma bæði áhrifamikil mynd af hinum nálæga guðdómi og ber í sér þann möguleika fyrir 

alla og allt verður að náðarmeðali Guðs. Jafnvel þótt það birtist kannski ekki á jafn augljósan 

hátt, felur það í sér mynd af handanverandi Guði.
69

 (lausleg þýðing mín). 

Gebara álítur að vandamálið við hinn hefðbundna guðsskilning sé sú tilhneiging mannsins að 

gera of mikið úr handanveru Guðs sem ali af sér hugmyndir t.d um þjáningu holdsins sem 

refsingu frá Guði. Þessar hugmyndir lúta að því að hann fjarlægist okkur og það sé frá þessu 

sjónarhorni um alheiminn sem líkama Guðs sem hægt sé að einhverju leyti að yfirstíga þá 

tvíhyggju sem hefur verið einkennandi í kristnum guðskilningi, þar sem hið efnislega er 

aðgreint frá hinu andlega frekar að sameina það. Eins og líkan McFagues gerir tilraun til þá er 

samlíkingin gagnleg á þann hátt að líta á líkamann sem heiminn sem þarf á tengslum milli 

líffæra að halda til þess að viðhalda góðri heilsu og lífi.
70

 

Að mati Gebara er mikilvægt að staldra við og átta sig á aðstæðum og að gera sér grein fyrir, 

að frá femínísku vistfræðilegu sjónarhorni skiptir miklu máli hvernig manneskjan tengist 

umhverfi sínu. Það séu þessi tengsl sem skipta svo miklu máli í samskiptum við aðrar lífverur. 

Lífverur skynja heiminn fyrst og fremst út frá sjálfum sér í tengslum við erfðafræðilegar og 

menningarlegar aðstæður og á þetta við um allar lífverur.Öll samskipti okkar eru persónuleg 

og sérstaklega í tengslum við Guð í gegnum bænina. En persóna Guðs skiptir ekki máli í 

samskiptum okkar við hann ef stuðst er við líkan McFagues. Samkvæmt hefðbundum 

kristnum guðsskilningi hefur verið viðtekin skoðun að skilgreina Guð sem valdamikinn 

karlmann en það sem Gebara vill einblína á er að þessi viðtekna skilgreining eigi ekki að 

skipta neinu máli fyrir okkur. Okkur ber heldur ekki að líta svo á að við lútum sérstökum vilja 

Guðs eða að fyrir hendi sé guðlegt vald sem stjórni örlögum mannsins. Frekar beri okkur að 

sjá samsvörun Guðs í sköpuninni eins og í trjánum, blómum,dýrum, konum, körlum og einnig 

í mannlegum tilfinningum eins til dæmis afbrýðisemi, meðaumkun og miskunn.
71

 Gebara 

bendir á að líkan McFague gangi út frá að heimurinn sé líkami Guðs, undirstriki jafnræði á 

milli manns og náttúru og einnig kærleikann sem sé undirstaðan í kristinni guðsmynd og 

siðfræði hennar, þar sé Guð forsenda sköpuninnar sem og hluti af henni.
72

 Það sem McFague 

vill leggja áherslu á er að þetta líkan ætti að skilja í merkingingu samlíkingar fremur en um 

beina lýsingu eða uppskrift af Guði sé að ræða.Gebara bendir á að það sé mjög mikilvægt að 

skilja sögulegar afleiðingar þessarar ónákvæmu umræðu okkar um þessi líkön af Guði. Þá má 

segja að þau séu aldrei hlutlaus, það liggur alltaf einhver merking á bakvið þau þar sem þau 

standa fyrir eitthvað málefni eða vandamál ákveðins tíma og eru í raun og veru sett fram sem 

tilraun til þess að reyna að takast á við þau. Ýmiskonar líkön hafa verið vinsæl eins og þegar 

                                                           
70

 Sama, bls. 104. 
71

 Sama, bls. 114-117. 
72

 Sólveig A.Bóasdóttir. ,,Loftlagsbreytingar í guðfræði: Um breytta guðsmynd í kristinni femínískri 

vistguðfræði‘‘, bls. 114-115.  



22 

Guði er líkt við konung sem hefur vald yfir öllum lífverum, að hann sé alvitur, almáttugur eða 

sínálægur eða jafnvel sá Guð sem refsar hinum fátæku til þess að endurreisa réttlæti, allt eru 

þetta ímyndir eða líkön af Guði sem fela í sér ákveðna sögulega hegðun.
73

 Gebara getur 

hinsvegar ekki samþykkt þá hugmynd að Guð sé ekki persóna. Það má því segja að þannig 

aðskilji hún sig frá skoðun McFague og nefnir enn til sögunnar þessi tengsl sem hún segir að 

geri okkur kleift að geta trúað á Guð sem færi okkur von.
74

  

Gebara vill fjalla sérstaklega um þrenninguna fyrir utan kristfræðilega þýðingu hennar innan 

kristinnar hefðar. Hún skýrist á sem einfaldasta hátt þannig að hið guðlega eðli er jafnt í 

þremur persónum, föðurnum, syninum og heilögum anda. Þrenningin er líka þekkt í öðrum 

trúarbrögðum eins og til dæmis hjá hinum fornu Keltum, sem viðurkenndu bæði hið karllæga 

og kvenlæga í Guði þar sem hið kvenlæga var fyrir þeim sem þrenning táknuð sem þrjár 

konur, þar sem hver og ein stóð fyrir ákveðinn streng mannlegrar tilveru.
75

 Gebara bendir á að 

Norður-Ameríski guðfræðingurinn Sandra Schneiders komi með áhugaverðar hugmyndir um 

túlkunina á þrenningunni. Að hennar mati er þörf fyrir að nota trúarlegt ímyndunarafl þegar 

við hugsum um þrenninguna og þá geti verið gagnlegt að líta á hana sem gamlan mann, ungan 

mann og fugl. Með þessari líkingu gerir hún tilraun til þess að að breikka sjónarhorn okkar á 

Guð með því að beita karllægum hroka.
76

 Dæmi um þrenninguna sjáum við líka í frásögnum 

af lífi Jesú Krists í Nýja Testamentinu til að mynda í Rómverjabréfinu 8:15 þegar Jesús talar 

um andann sem föður sinn. Annað dæmi er að finna í Jóhannesarguðspjalli 10:30 þegar hann 

segir að hann og faðir séu eitt. Þriðja dæmið er svo að finna Jóhannesarguðspjalli 14:26 þegar 

hann lofar að senda heilagan anda .
77

 

Gebara bendir á að það þurfi að tala um líf Jesú Krists á nýjan hátt. Það er vilji hennar að hið 

femíníska vistfræðilega sjónarhorn sé notað til þess að víkka skilning okkar á heiminum og 

um leið að laga trú okkar að þeim áskorunum og reynslu sem hljótast af því. Megin markmið 

hennar lýtur ekki að því að móta nýja grein innan kristfræðinnar heldur að varpa fram hinu 

feminíska vistfræðilega sjónarhorni. Vangaveltur Gebara snúast að þeim frásögnum sem finna 

má í guðspjöllunum af Jesú og hvernig þær frásagnir endurspegla vistfræðilega skynjun okkar 

og þá sérstaklega hvað varðar eyðingu jarðarinnar, útrýmingu margra tegunda lífvera og 

einnig þá spillingu sem ríkir hjá manninum sjálfum.
78

 Þá er það hið áðurnefnda líkan 

McFague um líkama Guðs sem hjálpar okkur að skilja hið vistfræðilega sjónarhorn og Gebara 

tekur undir með henni og segir að þessi líking sé hjálpleg til þess að skilja hvað felst í 

hugmyndum hennar um vistfræðilegt hjálpræði.  

 Efnahagslegt arðrán hefur stuðlað að þrælkun jarðarinnar. Auðlindir hennar eru nýttar á 

taumlausan hátt í þeim tilgangi að græða sem mest á henni. Það er í þessum athöfnum sem við 

höfum gert jörðina að þræl okkar og gengið of nærri henni með því að menga hana. Það er 

vegna þessa sem jörðin er bæði tilgangur og markmið hjálpræðisins
79

 (lausleg þýðing mín) 

Um leið og við færumst fjær hinum mannmiðlæga kristindómi og gefum meiri gaum að 

líffræðilegum skilningi hjálpræðisins, þá skiljum við betur mikilvægi þess að hlúa að 

jörðinni.
80

 Sá siðfræðilegi boðskapur sem hægt er að læra af lífi Jesús Krists frá feminísku 

vistfræðilegu sjónarhorni er sá að hann bar virðingu fyrir lífi sérhverrar lífveru og það er hægt 

að segja hann hafi verið þeirrar skoðanar að það sé jákvætt að rækta ný samskipti við fólk og 

það séuþessu jákvæðu samskipti manna á milli sem hafi sömu áhrif á samskipti þeirra við 

jörðina.
81

 

Gebara varpar hér að ofan fram nokkrum túlkunum á hinum hefðbunda guðsskilningi og 

hvernig hann helst í hendur við náttúrusýnina. Það sést einna best í líkani McFagues um 

heiminn sem líkama Guðs. Gebara undirstrikar tengslin á milli þess sem er æðra, eða 

handanveru og þess sem er nálægt og persónulegt og mikilvægi þess að finna jafnvægi þar á 

milli, en þó með þeirri undantekningu að Guð sé einstaklingsbundin persóna sem við höfum 

samskipti við í gegnum bænina. Gebara leggur einnig áherslu á að líta á Jesú Krist sem 

siðferðilega fyrirmynd og að skoða frásagnir af lífi hans og verkum í guðspjöllunum og sjá 

hvaða þýðingu þau hafa fyrir vistfræðilegt réttlæti.  

4.0 Niðurstöður og lokaorð 

Í fyrsta kafla ritgerðar er farið yfir þær grundvallarkenningar sem Bexell og Grenholm setja 

fram um sýnina á einstaklinginn annars vegar og hins vegar sýnina á heildina í 

lífhyggjusiðfræði. Þeir aðhyllast sýnina á einstaklinginn líkt og Francis frá Assisi gerði 

forðum daga og rökstyðja skoðun sína að hver og ein lífvera eigi sér sjálfstætt gildi sem beri 

að virða sem hagsmuni og rétt til lífs. Þá má finna hjá þeim kröftuga gagnrýni á þau kristnu 

mannmiðlægu siðfræðilegu gildi sem einkenna hina kristnu hefð og að mínu mati hafa þeir 

mikið til síns máls. Fyrri rannsóknarspurningin snýr að því hvað felist í vistfræðilegu réttlæti, 

en hluta af svarinu má rökstyðja með kenningu Göran og Bexells um sýnina á einstaklinginn 

þar sem finna má ákveðin samhljóm í því hvernig Elizabet A.Johnson skilgreinir vistfræðilegt 

réttlæti og segir að það feli í sér samstöðu, sjálfbærni, nægjusemi og jöfnuð. Johnson bendir á 

að samstaðan eigi að gilda jafnt gagnvart fólki og öðrum lífverum sem lifa á jörðinni, við 

séum hluti af af stóru tengslaneti og verðum að stefna að því að vera náunganum vinveitt og 

eigum að sýna jörðinni virðingu í verkum okkar.Virðing snýst svo um að við tileinkum okkur 

sjálfbærni sem sé bæði af vistfræðilegum og samfélagslegum toga. Þar er megin atriðið að við 

tileiknum okkur samfélagslega lífshætti sem sé forsendan fyrir áframhaldandi lífi hér á jörð. 

Sjálfbærnin helst svo fast í hendur við nægjusemi sem verður að sigla í kjölfarið ef tryggja á 

jafnan aðgang að lífsgæðum jarðar. Við vitum á hinn bóginn að lífgæðum heimsins er engan 

veginn skipt á réttlátan hátt og má draga þá ályktun að vistfræðilegt réttlæti sé veigamikið 

hugtak sem tjáir meðvitund okkar um óréttláta skiptingu gæða heimsins og einnig hvernig t.d. 

hlýnin jarðar mun bitna harðast á þeim fátæku og valdalausu.
82

 Göran og Bexell nefna dæmi 

um það hvernig hægt sé að sporna við fátækt heimsins og telja það mikilvægasta sem hægt sé 

að gerasé að hlusta á sjónarmið þeirra kúguðu. Sjónarmið þeirra má finna hjá Ivone Gebara 

þar sem hún lýsir bágum kjörum fátækra kvenna í Suður-Ameríku og má segja að þau brjóti 

mjög í bága við þá réttlætisreglu og mannhelgisreglu sem Göran og Bexell tileinka sér og 

byggja á kenningum Immanuel Kant í fyrsta kaflanum. 

Hin vistfræðilega orðræða er mjög mikilvæg til þess að vekja manninn til meðvitundar um þá 

gríðarlegu umhverfisógn sem er yfirvofandi og þá komum við að annari rannsóknar-

spurningunni sem leitast við að svara því hvernig hin vistfræðilega orðræða geti stuðlað að 

endurskoðun hugmynda kristinna manna um samband þeirra við náttúruna. Ljóst er að það 

verður að eiga sér stað viðhorfsbreyting sem beinir sjónum fjær hinum mannmiðlæga skilning 

okkar á Guði, manni og náttúru. Hann hefur verið við lýði um of langt skeið og eru hin 

vistfræðilegu skrif eins og finna má í grein Johnson um vægi sköpunarstefsins í gegnum 

tíðina. Þykir mér áhrifamikil kenning Merchants um hinar andstæðu lýsingar á konunnni þar 

sem hún er ýmist hin góðhjartaða nærandi móðir eða ýkt náttúruöfl. Það er hlutverk hinnar 

femínísku vistfræði að stuðla að þessari vistfræðilegu orðræðu og tel ég Gebara leggja mikla 

áherslu á hið persónulega samband og tengslin sem við eigum jafnt við Guð og náunga okkar. 

Þau endurspeglast á áhrifamikinn hátt í kenningu McFague um heiminn sem líkama Guðs. Þá 

tel ég að Gebara hafi náð því markmiði sínu að vekja athygli á sjónarhorni hinna kúguðu í 

framsetningu hinnar femínísku vistfræði, og um leið að beita réttmætri gagnrýni á hina 

mannmiðlægu guðfræði sem ég tel vera skref í rétta átt að vistfræðilegu réttlæti. 

